
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 1-Ի ԹԻՎ 201-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ
	Երևանի քաղաքապետարան
	07․02․2023 թվական
թիվ 01/18708-23 գրություն

	1. Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
Վերոգրյալ իրավակարգավորումների համակարգային վերլուծությունից պարզ է դառնում, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, այդ թվում՝ ընդունելու այնպիսի ենթաօրենսդրական նորմատիվ իրավական ակտեր, որոնց համար լիազորված են սահմանադրությամբ կամ օրենքներով:
Տվյալ պարագայում արտադպրոցական ուսումնական հաստատությունների մանկավարժական  աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը սահմանելու լիազորությունը Հայաստանի Հանրապետության կառավարությանը վերապահվում է «Կրթության մասին» օրենքում լրացումներ կատարելու մասին» օրենքի նախագծով, որը դեռևս ընդունված չէ:
Ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի կարգավորումները` կարծում եմ, որ «Արտադպրոցական ուսումնական հաստատությունների մանկավարժական  աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին», Հայաստանի Հանրապետության կառավարության 2007 թվականի փետրվարի 1-ի թիվ 201-Ն որոշման մեջ լրացումներ կատարելու մասին ՀՀ կառավարության որոշման նախագծերի ընդունման նպատակահարմարությունը և իրավաչափությունը հնարավոր է գնահատել «Կրթության մասին» օրենքում լրացումներ կատարելու մասին» օրենքի նախագծի ընդունման պարագայում:
	Ընդունվել է ի գիտություն։

	Հայաստանի Հանրապետության  աշխատանքի և սոցիալական հարցերի նախարարություն
	13․02․2023 թվական
թիվ ՆՄ/ԺՍ-1-3/3250-2023 գրություն

	1. Հայաստանի Հանրապետության կառավարության 2007 թվականի փետրվարի 1-ի N 201-Ն որոշման մեջ լրացումներ կատարելու մասին ՀՀ կառավարության որոշման նախագծի (այսուհետև՝ Նախագիծ) վերնագրում «լրացումներ» բառը փոխարինել «լրացում» բառով:
	Ընդունվել է։

	2. Նախագծի 1-ին կետի «1 դրույքաչափի համար, բացառությամբ մարզադպրոցներում աշխատող մարզիչ-մանկավարժների, որոնց դրույքաչափի հաշվարկման և վճարման կարգը սահմանված է Հայաստանի Հանրապետության կառավարության 2015 թվականի հուլիսի 16-ի թիվ 798-Ն որոշմամբ» բառերը փոխարինել «համար, բացառությամբ մարզադպրոցներում աշխատող մարզիչ-մանկավարժների»։
Սույն առաջարկությունը պայմանավորված է այն հանգամանքով, որ ՀՀ կառավարության 01.02.2007 N 201-Ն որոշմամբ վարձատրության հետ կապված կարգավորումներ նախատեսված չեն որևէ կատեգորիայի աշխատողի համար։ 
Այս առումով հարկ է նշել, որ ՀՀ կառավարության 01.02.2007 N 201-Ն որոշման ընդունումը բխում է ՀՀ աշխատանքային օրենսգրքի 142-րդ հոդվածի 7-րդ մասի կարգավորման պահանջից, համաձայն որի՝ առողջապահական, հոգաբարձության (խնամակալության), մանկական դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի և հանգստի ռեժիմի առանձնահատկությունները սահմանում է ՀՀ կառավարությունը:
Այսինքն՝ ՀՀ կառավարության 01.02.2007 N 201-Ն որոշմամբ կարգավորվում են աշխատանքի և հանգստի ռեժիմի առանձնահատկություններ։
Նշվածի համատեքստում անդրադառնալով նաև Նախագծի 1-ին կետով առաջարկվող կարգավորմանը՝ հարկ է նկատել, որ.
ՀՀ կառավարության 01.02.2007 N 201-Ն որոշման տարբեր հավելվածներով սահմանված աշխատանքի և հանգստի ռեժիմի առանձնահատկությունները ներառում են ոչ միայն աշխատաժամանակի տևողության վերաբերյալ կարգավորումներ, այլ նաև աշխատանքի և հանգստի ռեժիմի այլ առանձնահատկություններ (օրինակ, աշխատաժամանակում ներառվող ժամանակահատվածներ, հանգստի, այդ թվում՝ ընդմիջումների կամ աշխատանքի սկզբի և ավարտի վերաբերյալ կարգավորումներ)։ Հետևաբար, առաջարկվում է Նախագծի 1-ին կետով աշխատաժամանակի տևողությունից բացի՝ նախատեսել նաև աշխատանքի և հանգստի ռեժիմի այլ առանձնահատկություններ։ 
2․ Ինչ վերաբերում է Նախագծի 1-ին կետով նշված համապատասխան աշխատողների համար առաջարկվող աշխատաժամանակի շաբաթական «20 ժամ» տևողությանը, ապա Նախագծի հիմնավորման մեջ նշված չէ՝ ինչով է պայմանավարված Նախագծով ներկայացված կատեգորիայի աշխատողների համար առաջարկվող շաբաթական «20 ժամ» աշխատաժամանակի տևողության ընտրությունը։
Ընդ որում, ՀՀ կառավարության 01.02.2007 N 201-Ն որոշմամբ սահմանված որևէ կատեգորիայի աշխատողի համար նման աշխատաժամանակի շաբաթական տևողություն նախատեսված չէ։ Ավելին, ՀՀ կառավարության 01.02.2007 N 201-Ն որոշման 5-րդ հավելվածում նախատեսված աշխատաժամանակի նվազագույն շաբաթական տևողությունը 22 ժամ է, որը նախատեսված է, օրինակ, հատուկ մանկավարժների համար, իսկ նույն հավելվածի այլ տիպի ուսումնական հաստատություններում, օրինակ, երաժշտության դաստիարակի (երաժշտական ղեկավարի) կամ պարուսույցի (պարի ղեկավարի) համար նախատեսված է շաբաթական 24 ժամ աշխատաժամանակի տևողություն։
	1․ Ընդունվել է, կատարվել է խմբագրում։
2.Հանրակրթական ուսումնական հաստատություններում հանրակրթական պետական չափորոշչի ընդունմամբ՝ ուսուցչի շաբաթական  դրույքաչափը  22 ժամից կրճատվել է 20 ժամ։
Հաշվի առնելով, որ  արտադպրոցական կրթությունն ու դաստիարակությունը դա ոչ ֆորմալ կրթության տեսակ է, հետևաբար  չի կարող նախատեսվել ավելի քիչ կամ շատ շաբաթական ծանրաբեռնվածություն, քան  հիմնական ծրագրեր իրականացնող ուսումնական  հաստատությունների համար։  






































 

	3.  Նախագծով ներկայացված կատեգորիայի աշխատողների համար աշխատանքի և հանգստի ռեժիմի առանձնահատկություններ նախատեսելիս՝ առաջարկվում է հաշվի առնել նաև միջազգային փորձը՝ համապատասխան տեղեկատվությունը ներառելով Նախագծի հիմնավորման մեջ։
	 Արտադպրոցական ուսումնական հաստատությունները տարբեր երկրներում գործում են տարբեր տրամաբանությամբ։
Միջազգային փորձը այս պարագայում տվյալ նախագծի շրջանակում կիրարկելի չէ։

	Հայաստանի Հանրապետության  արդարադատության  նախարարություն
	28․02․2023 թվական
թիվ /27.3/10052-2023 գրություն

	  14. «Հայաստանի Հանրապետության կառավարության 2007 թվականի փետրվարի 1-ի թիվ 201-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	-

	Հայաստանի Հանրապետության ֆինանսների նախարարություն
	13․02․2023 թվական
թիվ 01/34-3/2163-2023 գրություն

	Նախագիծ N2-ի 2-րդ կետերի համաձայն՝ որոշումներն ուժի մեջ են մտնում պաշտոնական հրապարակմանը հաջորդող օրվանից: Այս կապակցությամբ անհրաժեշտ է նշել, որ Նախագծերին կից ներկայացված հիմնավորումների համաձայն՝ Նախագծերի անհրաժեշտությունը բխում է «Կրթության մասին» օրենքի (այսուհետ՝ Օրենք) 36-րդ հոդվածի 6.3-րդ կետի պահանջից, որը սակայն դեռ ուժի մեջ չի մտել: Հիմք ընդունելով վերոգրյալը՝ առաջարկում ենք Նախագծերի ուժի մեջ մտնելու ժամկետները համապատասխանեցնել Օրենքի վերոնշյալ դրույթի ուժի մեջ մտնելու ժամկետին:
Միաժամանակ Նախագիծ N2-ի նախաբանում որպես լիազորող նորմ նախատեսել Օրենքի 36-րդ հոդվածի 6.3-րդ կետը, ինչպես նաև շտկել նշված Նախագծի վերնագրում առկա վրիպակը՝ «լրացումներ» բառը փոխարինելով «լրացում» բառով:
	Կրթության մասին օրենքում լրացում և փոփոխություն կատարելու մասին  օրենքի նախագիծը ԱԺ-ի կողմից ընդունվել է և 2023 թվականի փետրվարի 23-ի ՀՕ-26-Ն համարով հրապարակվել է։  



